
RESOLUCIÓN DA XEFATURA TERRITORIAL DA CONSELLERÍA DO MAR DA CORUÑA, POLA
QUE SE EXECUTA A SENTENZA DO 03.07.2020 DO TRIBUNAL SUPERIOR DE XUSTIZA DE
GALICIA (A CORUÑA), EN RELACIÓN AO PROCESO SELECTIVO PARA O OUTORGAMENTO
DA MODALIDADE DE OURIZO AO ABEIRO DO PLAN DE XESTIÓN CONXUNTO DE OURIZO
DAS CONFRARÍAS DE MALPICA, CORME, LAXE, CAMELLE, CAMARIÑAS E MUXÍA DO 2016
(ZONA VI) 

ANTECEDENTES

1.  A resolución do 23.05.2016 da xefatura territorial da Consellería do Mar na Coruña iniciou o
proceso selectivo para o  outorgamento da modalidade de ourizo ao abeiro do plan de xestión
conxunto  do  recurso  específico  ourizo  das  Confrarías  de  Malpica,  Corme,  Laxe,  Camelle,
Camariñas  e  Muxía  do  2016  na  modalidade  de  mergullo  con  subministro  de  aire  dende  a
superficie  (Zona  VI).  Este  proceso  convocouse  para  o  outorgamento  da  modalidade  para  1
embarcación con 2 cotas de mergullador.

2. O proceso selectivo anterior rematouse por resolución do 12.04.2017 desta xefatura territorial,
pola que se publicou a relación definitiva das embarcacións, seleccionada e non seleccionadas,
para o outorgamento da modalidade, resultando seleccionada a embarcación ANA CO-4-1803.

3. O 12.05.2017, o armador da embarcación MARIA DEL PILAR CO-4-1961, presentou recurso de
alzada  contra  a  resolución  do  12.04.2017  desta  xefatura  territorial,  que foi  desestimado  pola
resolución do 30.10.2017 da Consellería do Mar.

4. O 14.12.2017, o armador da embarcación MARIA DEL PILAR CO-4-1961 presentou recurso
ante o Xulgado do Contencioso-Administrativo nº 2 da Coruña, que ditou Sentenza estimatoria o
26.03.2019. A Xunta de Galicia presentou recurso de apelación ante o mesmo xulgado en abril de
2019 que foi estimado parcialmente o 03.07.2020 pola Sentenza 00388/2020 ditada polo Tribunal
Superior de Xustiza de Galicia (A Coruña). 

5. O 28.10.2020, esta xefatura territorial, en cumprimento da Sentenza do Tribunal Superior de
Xustiza,  publicou  un  requirimento  de  documentación  ás  persoas  titulares  do  permiso  de
explotación das embarcacións participantes admitidas no proceso  e procedeu á retroacción do
expediente volvendo a baremar a “habitualidade da actividade pesqueira d.2” das embarcacións
admitidas ao procedemento.

6. O 01.12.2020, esta xefatura territorial publicou a nova listaxe coas puntuacións obtidas polas
embarcacións  admitidas  tras  a  revisión  da  puntuación  do  apartado  d.2  “Habitualidade  da
actividade pesqueira” e outorgou un prazo de 15 días hábiles, contados a partir do seguinte ao da
publicación, para efectuar alegacións ás puntuacións outorgadas neste apartado.

7. Transcorrido o prazo anterior, os armadores das embarcacións CARMEN VILL-2-3086 e MARIA
DEL PILAR CO-4-1961 presentaron alegacións o 02.12.2020 e o 09.12.2021 respectivamente, á
baremación publicada o 01.12.2020. Posteriormente, o 14.12.2020, o armador da embarcación
MARIA DEL PILAR CO-4-1961, presentou un escrito solicitando a notificación da resolución do
procedemento.

CONSIDERACIÓNS LEGAIS E TÉCNICAS

1. Esta xefatura territorial é o órgano competente para o outorgamento da modalidade de recursos
específicos no permiso de explotación das embarcacións de  conformidade  co establecido no
artigo 52 da Orde do 30 de decembro de 2015, pola que se regula a explotación dos recursos
específicos no ámbito da Comunidade Autónoma de Galicia. 

2. A Orde do 30 de decembro de 2015,  pola que se regula a explotación dos recursos específicos
no  ámbito  da  Comunidade  Autónoma  de  Galicia,  establece  na  Sección  1ª  do  Capítulo  III  o
procedemento para a obtención da modalidade no permiso de explotación.

3. A Sentenza (00388/2020) do 03.07.2020 do Tribunal Superior de Xustiza de Galicia (A Coruña)
estimou parcialmente o recurso de apelación presentado pola Xunta de Galicia (AP 4178/2019)
contra a Sentenza do 26.03.2019 do Xulgado Contencioso Administrativo da Coruña, ordenando
anular a asignación do recurso ourizo á embarcación ANA CO-4-1803 e retraer o procedemento
ao trámite de puntuación dos participantes para o apartado “habitualidade da actividade pesqueira
d.2”, dando audiencia aos interesados e adxudicando o aproveitamento do recurso á embarcación
que acredite mellor dereito. 

4. Unha vez publicada a nova listaxe coas puntuacións obtidas polas embarcacións admitidas tras
a revisión da puntuación do apartado d.2 “Habitualidade da actividade pesqueira” e revisadas as
alegacións presentadas:

- Desestímase  a  alegación  presentada  polo  armador  da  embarcación  CARMEN VILL-2-
3086, posto que esta embarcación foi declarada desistida do proceso mediante a resolu-
ción do 12.04.2017 desta xefatura territorial  pola que se publicou a listaxe definitiva de
puntuacións obtidas polas embarcacións admitidas ao proceso selectivo por non presentar
documentación requirida, polo que en cumprimento da Sentenza do 03.07.2020 do Tribu-
nal Superior de Xustiza de Galicia, non procede a baremación da embarcación.

- Desestímase a alegación presentada polo armador da embarcación MARIA DEL PILAR
CO-4-1961, posto que solicita unha asignación de cotas que non é obxecto do proceso se-
lectivo convocado e que se está a resolver para executar a Sentenza do 03.07.2020 do Tri-
bunal Superior de Xustiza de Galicia (A Coruña). 

De acordo co anterior, 

RESOLVO:

1. Aprobar e facer publica a listaxe das embarcacións, seleccionada e non seleccionadas, para
acceder á modalidade do recurso específico ourizo, con 2 cotas de mergullador, ao abeiro do plan
de  xestión  conxunto  do  recurso  específico  ourizo  das  Confrarías  de  Malpica,  Corme,  Laxe,
Camelle, Camariñas e Muxía do 2016 na modalidade de mergullo con subministro de aire dende a
superficie, Zona VI (ANEXO I)

2. Asignar a modalidade do recurso específico ourizo, con 2 cotas de mergullador, á embarcación:

- MARIA DEL PILAR CO-4-1961 de Juan Carlos Pasantes Castiñeiras (DNI ***2138**).

A obtención da modalidade e a adxudicación final do número de cotas, dependerá do número de
habilitacións  solicitadas,  das  persoas  que  teña  enroladas  á  vista  do  rol  de  despachos  da
embarcación  coa  dotación  da  tripulación enrolada  nela  e  das  certificacións  profesionais.  Dita
solicitude  terá  en  conta  o  número  máximo  de  tripulantes  que  a  embarcación  pode  enrolar
(Certificado de conformidade). 

Para a comprobación disto a persoa armadora da embarcación seleccionada disporá dun prazo de
quince (15) días hábiles, contados desde o día seguinte ao da publicación da presente resolución
para presentar a seguinte documentación:

a) Rol de despachos actualizado da embarcación coa dotación de tripulación enrolada nela.

b) Certificacións profesionais que correspondan ás persoas tripulantes enroladas, agás as ex-
pedidas pola Consellería do Mar, de ser o caso.  A autorización expresa para a consulta
destes datos realizarase empregando o anexo X da Orde do 30 de decembro de 2015

c) A embarcación seleccionada deberá pagar a taxa correspondente para a expedición do
novo permiso de explotación onde quedará reflectida a modalidade e o número de cotas
asignadas.

O artigo  10  da  Lei  4/2019,  do  17  de  xullo,  de  administración  dixital  de  Galicia,  establece a
obrigatoriedade para as persoas traballadoras autónomas de relacionarse a través de medios
electrónicos no ámbito do sector público autonómico para os trámites e actuacións que realicen no
exercicio da súa actividade profesional.  Por  tanto,  as solicitudes e a documentación indicada,
deberán presentarse por vía electrónica a través do formulario normalizado PX006A (achega de
documentación  adicional)  disponible  na  sede  electrónica  da  Xunta  de  Galicia
(https://sede.xunta.gal). Para a presentación das solicitudes será necesario o Documento Nacional
de Identidade electrónico (DNIe) ou calquera dos certificados electrónicos recoñecidos pola sede
da Xunta de Galicia.

Se dentro do prazo fixado non se presentara a documentación ou do exame dela se deducira que
carece dalgún dos requisitos sinalados na base 1.2 da convocatoria, entenderase que desiste da
súa  solicitude e  o outorgamento  da modalidade  do  recurso específico  ourizo  con  2 cotas de
mergullador pasará á seguinte embarcación da lista.

De acordo co disposto no Decreto 425/1993, do 17 de decembro e a Orde do 30 de decembro de
2015, a embarcación seleccionada que presentase a documentación dentro do prazo establecido
deberá cumprir ademais cos seguintes requisitos para a obtención da modalidade no permiso de
explotación e das cotas asignadas:

a) Ter menos de cinco artes ou modalidades no permiso de explotación da embarcación. No
caso de ter cinco, deberá xustificarse a renuncia a unha delas.

b) Non ter sancións firmes en vía administrativa en materia de protección de recursos ma-
riños, pendentes de pagamento.

c) Que as persoas tripulantes estean en posesión dos certificados profesionais corresponden-
tes. 

d) O/A armador/a da embarcación non poderá ser titular dun permiso de explotación a pé
para recursos específicos, debendo renunciar a este no momento da obtención da modali-
dade.

A  xefatura  territorial  ditará  resolución  concedendo  ou  denegando  a  modalidade  do  recurso
específico, conforme ao establecido no artigo 52 da Orde do 30 de decembro de 2015.

A notificación, por tratarse dun acto integrante dun procedemento de concorrencia competitiva e
de conformidade co establecido no artigo 45 da Lei 39/2015, do 2 de outubro, do procedemento
administrativo  común  das  administracións  públicas, publicarase  no  taboleiro  de  anuncios  da
xefatura territorial  da Consellería do Mar na Coruña e na páxina web  http://www.mar.xunta.gal
producirá  os  mesmos  efectos  que  a  notificación  individualizada.  Tamén  estará  exposta,  con
carácter informativo, no taboleiro de anuncios da entidades asociativas integrantes do plan de
xestión conxunto.

Contra esta  resolución,  que non pon fin á  vía administrativa,  poderá interpoñerse recurso de
alzada ante a Conselleira do Mar no prazo dun (1) mes contado a partir do día seguinte ao da súa
publicación, de acordo co establecido nos artigos 30, 121 e 122 da Lei 39/2015 de 1 de outubro,
do procedemento administrativo común das administracións públicas. 

A xefa territorial

María José Cancelo Baquero
(sinatura electrónica)

ANEXO I

Proceso selectivo para o outorgamento da modalidade de ourizo a unha embarcación con dúas cotas de captura de mergulladores ao abeiro do plan de xestión 
conxunto do recurso específico ourizo das Confrarías de pescadores de Malpica, Corme, Laxe, Camelle, Camariñas e Muxía do 2016.

Tras revisión da puntuación do apartado d.2 Habitualidade da actividade pesqueira, en aplicación da Sentenza do 03.07.2020 do Tribunal Superior de Xustiza de Galicia
(00388/2020) 

Embarcación seleccionada

Confraría Embarcación Matricula
Experiencia

profesional do
armador d.1

Habitualidade da
actividade

pesqueira d.2

Antigüidade da
embarcación d.3

Nº artes
d.4

Formación do
persoa armadora

d.5

Ter mulleres
enroladas d.6  

Total 

Camariñas María del Pilar CO-4-1961 0 2,5 3 0,5 2,32 0 8,32

Embarcacións non seleccionadas

Camariñas O Piruco CO-4-3-13 0 2,5 3 0 1,72 0,4 7,62

Camelle Silvia CO-4-1840 0 0 3 2 1,87 0 6,87

Camariñas Nautil CO-4-8-04 0 2,5 3 0 0,72 0 6,22

Camariñas Dos Hermanas CO-4-1900 0 0,5 3 0,5 1 1,2 6,20

